
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বন-ফুল





উঠগো কঙ্কাল! কত ঘুমাইবে আর।

পৃথিবীর বায়ু এই বহিতেছে উঠ আরবার,

উঠগাে কুস্মাল! দেখ স্রোতস্বিনী ডাকিছে তােমায়

ঘুমাইবে কত আর বিসর্জন দিয়া চেতনায়!


বলনা বলনা তুমি ঘুমাও কি বোলে?

কাল যে প্রেমের মালা পরাইয়াছিল এই গলে

তরুণী ষােড়শী বালা! আজ তুমি ঘুমাওকি বলে!

অনাথারে একাকিনী সঁপিয়া এ পৃথিবীর কোলে।


উঠগো—উঠগো—পুনঃ করিনু আহ্বান

শুন, রজনীর কাণে ওই নে করিছে খেদ গান!

সময় তোমার আজো ঘুমাবার হয় নাই ত রে!

কোল বাড়াইয়া আছে পৃথিবীর সুখ তোমাতরে!


তুমিগো ঘুমাও, আমি বলিনা তােমারে।

জীবনের রাত্রি তব ফুরায়েছে নেত্র ধারে ধারে!

এক বিন্দু, অশ্রুজল বরষিতে কেহ নাই তাের

জীবনের নিশা আহা এতদিনে হইয়াছে ভোর।


ভয় দেখাইয়া আহা নিশার তামসে—

একটি জলিছে চিতা, গাঢ় ঘাের ধূমপাশি শ্বসে!

